
Sarrera 

Prebentzioa hondakinen sorrera ekiditeko neurririk hoberena da. Horrela zehazten du 

Europako 2008/98/CE Zuzentarauak eta berau garatzen duen 22/2011 Legeak (hondakinak eta 

lurzoru poluituen ingurukoak) jasotzen duen hondakinen kudeaketarako hierarkiak: 

 

 1.- Prebentzioa eta hondakinen murrizketa 

 2.- Berrerabilpenerako prestatzea 

 3.- Birziklapena 

 4.- Bestelako balioztapena (adibidez, energetikoa)  

 5.- Ezabatzea (zabortegiak) 

 

Kontsumitzen den edozein materialek edo baliabidek hondakina sortzen du. Gainera, hondakin 

horrek bilketa, garraio, kudeaketa eta tratamendua baten beharra eskatzen duenez, ez 

sortzeak hondakin bihurtzea ekiditen du, ingurumen, energia, gizarte eta ekonomia-

ikuspuntutik onura ekarriz.    

 

2006an Udalak tokiko iraunkortasunerako prozesua abiatu zuen Errenteriako 

Iraunkortasunerako I. Tokiko Ekintza-plana onartzearekin batera (egun berrikuspen fasean 

aurkitzen da Plana). Dokumentu horrek hondakinen esparrua ere jasotzen du.  

 

Era berean, 2009. urtean Udaleko Ingurumen-estrategia onartu zen, administrazioak bere 

burua ingurumen hobekuntzara bideratuz eta, modu honetan, eredugarri izateko hobekuntzak 

egokitu eta ekimen ezberdinak abian jarriz. Estrategia honetan jasotako jardueretariko batzuk 

(paper kontsumoaren murrizketa, kontratazio-pleguen anbientalizazioa, …) garatzen ari dira, 

Udalari hondakinen sorrera murrizten eta ingurumen kalitaterantz pausuak ematen lagunduz. 

 

Beste hainbat lurraldetan bezala, hondakinen ekoizpena gutxitu eta sortzen denaren 

kudeaketa hobetzea aldarrikatzen duten eragileak ez dira falta Errenterian, batez ere, 2012. 

Urtean Errenteriako Ingurumeneko Aholku-Kontseiluko (IAK) Hondakinen Taldearen sortu 

zenetik.  

 

Bestalde, hondakinen sorrera murrizteko helburuarekin, Udalak hamaika ekimen burutu ditu, 

besteak beste:  

 

 

• 2005. urtean Diputatuen Kontseiluak hondakinak prebenitzeko hartutako erabakia 

bere egitea, Hondakinak Prebenitzeko Dekalogoan jasotako neurriekin eta 

Hondakinen Prebentzioaren gaineko konpromisoekin batera.  

 

• Udalerrian etxeko konposta sustatzea eta auzo-konpostatze ekimenak Gaztaño, 

Fanderia eta Agustinak auzoetan abiaraztea. 

 

• Arrandegi eta harategietako paper eta plastikozko bilgarrien zein poltsen erabilera 

murrizteko tupperren banaketa. 

Horrek guztiak Hiri-hondakinen Prebentzio-plan baten osaketa burutzera eraman du Udala, 

zeinak udalerriko hiri-hondakinen sorrera murrizten laguntzeko neurriak definituko dituen. 

Horretarako, diagnosian ateratako ondorioez gain, hondakinen prebentzio-arloan zenbait 

udalerrik abian jarri dituzten neurri esanguratsuak kontuan hartu dira.  

 

Ondorengo orrietan aurkezten den Prebentzio-planak 7 esparru nagusi hatzen ditu kontuan:  

 

• Konpostatzearen kultura zabaltzea: materia organikoa sortu den tokian bertan 

balioan jartzeko aukera ematen duen hondakinen zati da. Horregatik, udalerrian 

materia organikoaren bilketa modu estentsiboan egin aurretik (edukiontzi marroiaren 

edo hautatzen den sistemaren bitartez), etxeko konposta eta auzo-konposta bezalako 

ekimenak balioan jarri eta sustatzea. Era berean, dendek eta saltoki handiek 

iraungitzear dituzten elikagaiak bildu eta ematea (esate baterako Elikagai Bankuari) 

Hiri-hondakin solidoen zatiki organikoa modu nabarmenean murrizteko neurri egokia 

izan liteke, dituen gizarte onurez gain. 

 

• Hondakinik gabeko erosketa: erosten ditugun produktuek geroz eta bilgarri gehiago 

dituzte. Tokiko produktuak soltean edo/eta bilgarririk gabe erosteak, hondakinen 

sorrera murrizteaz gain, bertako nekazariek ekoiztutako produktuen kontsumoa 

sustatu eta gure osasuna hobetzen laguntzen dute.   

 

• Elikadura solidarioa: dendek eta saltoki handiek produktu kopuru handia botatzen 

dute zaborretara iraungitze-data hurbil dutelako edo dagoeneko 

kontsumitzailearentzako itsura erakargarria ez dutelako. Hala ere, kasu gehienetan, 

produktu hauek kontsumorako baldintza honetan daudenez, interesgarria litzateke 

esparru honi heltzea. Baliabide hauen aprobetxamenduak ingurumen hobekuntzez 

gain, gizarte-onurak ekarriko lituzke, produktu hauek jantoki sozialak edo 

antzerakoetara bideratu bailirateke.  

 

• Sentsibilizazioa, informazioa eta kontzientziazioa: prebentzioa guztion ardura da. 

Horregatik, guztiok, gure etxeetan eta lantokian hondakinen murrizketan lagunduko 

duten neurriak ezartzen hasi gaitezke. Halere, sarritan, zer egin eta nola burutu jakitea 

ez da erraza izaten. Horregatik, hondakinen sorrera murriztu nahi bada, ezinbestekoa 

da aurretik biztanleak eta udal-langileak heztea eta informatzea.  

 

• Sektore ezberdinen artean prebentzioa sustatzea: hezkuntza-zentroak, udal-

eraikinak, industria, … hondakin iturri handiak dira. Hori dela-eta, ahal den neurrian 

sektore hauengan eragiteak, sortzen den hondakin-kopurua murriztea ahalbidetuko 

du.  

 

• Hondakinen berrerabilpena bultzatzea: sarritan, tamaina handiko hondakinak, 

liburuak, arropa, etab. egoera onean baztertzen ditugu. Hauetariko batzuk, ehunak 

esaterako, bildu egiten dira berriz ere balioan jartzeko. Hondakin mota hauek 

konpondu edo lan hori burutzen duten erakundeekin lankidetzak sortzea gizarte-

bazterketa arriskuan dauden pertsonen integrazioan lagunduko luke, eta horrekin 

batera, baita sortu eta kudeatu beharreko hondakin kopurua murriztu ere.  

 

• Hondakinik gabeko festa eta ekitaldiak: festetan eta ospakizunetan erabilera 

bakarreko tresnen edo produktuen hondakinak sortu ohi dira. Produktu hauek iraupen 

luzeagoko beste  batzuengatik ordezkatzea oso erraza da, esate baterako edalontzi 

berrerabilgarriekin egiten dugun moduan. Neurri hau ekitaldi publiko zein 

pribatutarako erabil daiteke.  

Prebentzio-neurriak 

1 LE Udalerri mailan biohondakina murriztea 

1.1 Programa   Biohondakinak konposta egiteko baliatzea 

E1.1.1 Autokonposta ekimena zabaltzea 

E1.1.2 Auzo-konposterako eremuak sortzen jarraitzea 

E1.1.3 Landa eremuan bizi direnentzako biohondakina konpostatzeko erraztasunak ezartzea 

E1.1.4 
Ondoren konpostatu ahal izateko, materia organikoaren gaikako bilketa bermatuko 

duen HHSen bilketarako sistema ezartzea 

E1.1.5 Udal-jabetzako eraikinetako biohondakina biltzea eta tokian bertan konpostatzea 

E1.1.6 
Udalak kudeatzen dituen eremuetan egindako lorezaintza eta inausketa-lanetako 

biohondakinak konposta egiteko erabiltzea 

E1.1.7 
Baratza-parkean sortutako materia organikoaren konpostajea bultzatzea, ondoren 

baratzean bertan ongarri gisa erabil dadin 

E1.1.8 
Beraien biohondakina modu egokian gaika banatu edo/eta kudeatzen duten 

pertsonak hobari fiskalen bidez saritzea 

1.2 Programa   Iraungitzen diren produktuak berreskuratzea 

E1.2.1 
Denda eta azalera handiko merkatal guneekin hitzarmenak bilatu gizarte ekimen 

ezberdinetara zuzendutako elikagaien ematea ahalbidetzeko 

E1.2.2 
Komertzioekin lanketa egitea iraungitzear dauden produktuak prezio merkeagoan 

saldu ditzaten 

 

2 LE Ontzien eta bilgarrien bolumena murriztea 

2.1 Programa Produktuen garraiorako berrerabili daitezkeen elementuen erabilpena sustatzea 

E2.1.1 Harategi eta arrandegietan erosketa egiteko tupperren erabilera sustatzea 

E2.1.2 
Hiriko taberna, jatetxe eta udal-egoitzekin akordioak bilatzea plastikozko ur-botilak 

erabili ordez, hauek iturriko urez betetako kristalezko ur-pitxarrengatik ordezkatzeko 

E2.1.3 
Ohiko plastikozko poltsen ordez, erosketetarako poltsa berrerabilgarrien edo 

orgatxoen erabilera sustatzea  

E2.1.4 
Aldiro-aldiro, Udalak tupper, oihalezko poltsa edo bestelakoak herritarren artean 

banatzea 

2.2 Programa Kontsumo arduratsua sustatzea 

E2.2.1 Soltean saltzen diren produktuen erosketa bultzatzea 

E2.2.2 
Baserritarren azokak hiriko auzo ezberdinetara zabaltzea, bertan ekoiztutako 

produktua, osasuntsua eta bilgarririk gabekoa dena, hiritarrei hurbiltzeko 

E2.2.3 
Bertan ekoiztutako produktuen salmentarako vending makinak hiriko eremu 

ezberdinetara zabaltzea 

E2.2.4 Kontsumo Taldea bezalako ekimenak herritarren artean bultzatzea 

E2.2.5 Hiriko taberna eta jatetxeetan bertan ekoiztutako produktuen erabilera sustatzea 

E2.2.6  Garaian garaiko tokiko produktuen gida bat argitaratzea 

E2.2.7 
Tokiko industria edo ekonomia-sektoreari ekodiseinuan eta ekoeraginkortasunean 

abiatu daitezen laguntzea 

 

3 LE Festa eta ekitaldietan sortzen den hondakin-kopurua murriztea 

E3.1.1 

Hiriko auzo ezberdinetako jai-batzordeekin elkarlanean, erabilera bakarreko 

edalontzi eta bestelako ontziteria berrerabili daitekeenarengatik ordezkatzea, 

Udaleko diru-laguntzetara lotuz 

E3.1.2 
Jai eta ekitaldietan freskagarri-laten erabilera gutxitzea, hauek beirazko ontzi edo 

kupelengatik ordezkatuz  

E3.1.3 Jai zein ekitaldi gastronomikoetan sortzen den biohondakinen konpostatzea erraztea  

 

4 LE Udaletxearen izaera eredugarria sustatzea 

4.1 Programa Vending motako makinetako hondakinak gutxitzea 

E4.1.1 
Kafe eta ur-makinetako erabilera bakarreko plastikozko edalontziak kentzea, 

norberaren edalontzi berrerabilgarria erabiltzeko aukera emanez 

E4.1.2 
Vending makinetako produktuak bilgarri gutxiago dituzten produktuengatik ordezka 

daitezen bultzatzea 

4.2 Programa Bulego iraunkorraren kontzeptua zabaltzea 

E4.2.1 
Bulegorako materiala erosterakoan, iraunkortasun-irizpideak eta hondakinen 

murrizketarako irizpideak barneratzea 

E4.2.2 Aurpegi batetatik soilik erabilitako orrien aprobetxamendua zabaltzea 

E4.2.3 
Inprimagailuak egokitzea toner-aurrezpena eta bi aldeetako inpresioak egitea 

lehenetsi ditzaten  

E4.2.4 Posta arrunta posta elektronikoarengatik ordezkatzeko aukera aztertzea 

E4.2.5 Eskuak lehortzeko paperezko eskuzapiak haize-lehorgailuengatik ordezkatzea 

 

5 LE Hondakinen sorrera murrizteko sentsibilizazioa 

5.1 Programa 
Hiriko biztanle sektore ezberdinei zuzendutako hezkuntza eta sentsibilizazio-

jarduerak burutzea 

E5.1.1 Hondakinak murrizteko praktika onen gida bat osatzea online zabaltzeko  

E5.1.2 
Hiri-hondakin solidoen prebentzioari zuzendutako sentsibilizazio- eta formazio-

kanpainak antolatzea 

E5.1.3 
Auzo konposteguneetara bisita gidatuak antolatzea (ikasleentzat, etab.) bertako 

funtzionamendua, emaitzak eta eboluzioa ezagutzeko 

E5.1.4 
Hondakinen prebentzio eta berrerabilpena helburu duen elkarte, enpresa eta tokiko 

erakundeei zuzendutako diru-laguntza lerroa mantentzea 

E5.1.5 Hondakinak Prebenitzeko Europako Astearekin urtero bat egiten jarraitzea 

E5.1.6 Herritarren artean Elikadura Kontzientea sustatzea  

E5.1.7 Praktika onak eta eredugarriak jendarteratu, ikusiz ikasteko 

E5.1.8 Pixoihal berrerabilgarriak sustatzea 

5.2 Programa Hiritarrekiko komunikazioa hobetzea 

E5.2.1 
Hiritarren partaidetza hobetu asmoz, Udaletik antolatutako kanpainen edo ekimenen 

berri nahikoa denbora tartearekin ematea 

E5.2.2 
Hiritarrei zuzendutako komunikazioa hobetzea, batez ere Udalak burututako 

ekimenen berri ematerakoan 

E5.2.3 
Autokonposta eta auzo-konpostaguneetako emaitzak eta bertan parte hartzen 

dutenen esperientziak ezagutaraztea, bai webaren, bai tokiko hedabideen bitartez  

E5.2.4 
Udalerriko biztanleen hondakinen gaiari lotuta izan ditzaketen zalantzak argitzeko 

informazio-telefono edo eposta bat ezartzea  

E5.2.5 
Eskolako Agenda 21 proiektua hondakinen arazoari aurre egiteko baliabide gisa 

kontuan izatea 

 

6 LE Berrerabilpena erraztea 

6.1 Programa Partekatzeko eta berrerabiltzeko espazioak sortzea  

E6.1.1 
Hirian mikro-garbiguneen sorrera aztertzea, hiritarrek bertan hondakinak utzi edo 

bertan daudenak berrerabiltzeko aukera izan dezaten 

E6.1.2 
“Hotzliburutegien” hiriko eremu ludikoetan ezartzea, hiritarrek nahi duten unean 

aldizkari eta liburuak utzi edo hartzeko aukera izan dezaten 

E6.1.3 Bigarren eskuko azokak sustatzea  

E6.1.4 
Udal-webgunean objektu ezberdinak non konpon daitezkeen jasotzen duen atal bat 

txertatzea 

E6.1.5 Hondakinak birgaitzeko/konpontzeko guneak sortzea 

E6.1.6 
Tamaina handiko hondakinen atez ateko bilketarako akordioak bilatzea, bai 

kontratatutako zerbitzu-enpresarekin, bai EMAUS fundazioarekin (edo antzekoekin) 

 


